
މަލަކަތޮޅު މުލީ ކައުންސިލް އިދާރާ 
މ.މުލި، ދިވެހިރާއްޖެ
މަގު ކޮނުމާއި މަގުގައި އެއްޗެތި ވަޅުލުމާބެހޭ އުޞޫލުތައް
މިއީ ޤާނޫނު ނަންބަރު 2010/7 (ދިވެހިރާއްޖޭގެ އިދާރީ ދާއިރާތައް ލާމަރުކަޒީ އުޞޫލުން ހިންގުމުގެ ޤާނޫނު)ގެ 151 ވަނަ މާއްދާއިން މަލަކތޮޅު މުލީކައުންސިލަށް ލިބިދޭ ބާރުގެ ދަށުން، ލޯކަލް ގަވަރމަންޓް އޮތޯރިޓީގެ މަޝްވަރާއާއެކު އެމާއްދާގެ (ލ) ގެ ދަށުން ކައުންސިލުން އެކުލަވާލާފައިވާ މަގު ކޮނުމާއި މަގުގައި އެއްޗެތި ވަޅުލުމާބެހޭ މިޤަވާޢިދު ނަގަހައްޓައި ހިންގުމަށްޓަކައި، ކައުންސިލުގެ އިޚްތިޞާސްތެރޭގައި ހިމެނޭ ސަރަޙައްދުތަކާ ގުޅޭ ގޮތުން ހަދަން ޖެހޭނެކަމަށް އެ ޤަވައިދުގެ 10 ވަނަ މާއްދާގައި  ބުނެފައިވާ އުޞޫލުތަކެވެ.
1. މަގު ކޮންނަންވާނީ، މަގެއްގައި އެއްވެސް އެއްޗެއް ވަޅުލަންވާނީ، އެކަމަށް ކައުންސިލުން ހުއްދަ ދިނުމުންނެވެ.
2. މަގެއް ކޮންނަންވާނީ ކޮންމެހެން މަގު ނުކޮނެ ނުވާނެ ކަންތައްތައް ކުރުމަށް ކައުންސިލްއިން ދޫކުރާ މަގު ކޮނުމާއި މަގުގައި އެއްޗެތި ވަޅުލުމުގެ ހުއްދައަށް އެދޭ ފޯފް ފުރުމަށްފަހު ހުއްދަ ލިބިގެންނެވެ.
3. މަގުކޮނުމާއި މަގުގައި އެއްޗެތި ވަޅުލުމަށް އެދޭ ފޯމް ހުށަހަޅަންޖެހޭނީ އެ ހިދުމަތެއް ދޭ ފަރާތަކުންނެވެ.
4.  ހުއްދަލިބުނު ނަމަވެސް، މަގެއް ކޮނުމަށްޓަކައި މަގެއް ބަންދުކުރަންޖެހޭނަމަ، އެމަގެއް ކޮންނަންވާނީ، ވަގުތީގޮތުން މަގު ބަންދުކުރުމާ ބެހޭ ޤަވާޢިދުގައިވާ ގޮތުގެމަތީން، މަގު ބަންދު ކުރުމުގެ ހުއްދަ ހޯދުމަށްފަހު ވަގުތީ ގޮތުން އެމަގެއް ބަންދުކުރާ ބޯޑު ބަހައްޓައިގެންނެވެ.
5. މަގެއް ކޮނުމުގެ މަސައްކަތް ކުރަމުންދާނަމަ، މަސައްކަތް ކުރާވަގުތުގައި އެމަސައްކަތް ކުރާ ސަރަޙައްދުގެ ދެކޮޅުގައި މަސައްކަތް ނިމެންދެން ދުވާލުގައިނަމަ، މަގުބަންދުކުރާ ބޯޑާއި މަސައްކަތް ކުރާކަން އަންގައިދޭ  ބޯޑު ބަހައްޓަންވާނެއެވެ. ރޭގަނޑުގައިނަމަ، މަގު ބަންދުކުރާ ބޯޑާއި މަގުމަތީ މަސައްކަތް ކުރާކަން އަންގައިދޭ ބޯޑު ގައި ރަތްބޮތްކެއް ދިއްލާފައި ހުންނަންވާނެއެވެ. އަދި ވަޅުގަނޑެއް ނުވަތަ ކޯރުފަދަ ތަނެއް ފަސް ނުލެވި، ރޭގަނޑު 6 ގެ ފަހުން ބަހައްޓާނަމަ އެތަނުގެ ވަށައިގެން އުސްކޮށް ކޮށްޓެއްހަދައި ރޯނުނުވަތަ ނަނުދަމައި ވަކިކުރަންވާނެއެވެ.
6. ގާއަޅާ ރަނގަޅު ފެންވަރަށް ތައްޔާރު ކުރެވިފައިވާ މަގެއްނަމަ، މަގުމަތީގައި އަތުރާފައި ހުންނަ ގައުތައް ނަގަންވާނީ އެގާތަކަށް ގެއްލުން ނުލިބޭނެ ފަދަ ގޮތަކަށް ގަލަށް ގެއްލުން ނުވާނެފަދަ އެއްޗެއް ބޭނުންކޮށްގެންނެވެ.
7. މަގުމަތިންނާއި ދުވާރުމަތިން ގައުތައްނެގުމަށްފަހު އަލުން ގައު އަތުރަންވާނީ ހައިޑްރޯލިކް ބިންހަރުކުރާ އެއްޗަކުން ނުވަތަ ބިން ހަރުކުރުމަށް ބޭނުން ކުރާ އެއްޗަކުން ބިންގަނޑު ހަރުކޮށް އެއްވަރު ކުރުމަށްފަހު އިންޗިއެއްހާ ބޯމިނަށް ދޮންވެލިފަތުރާ އެވެލިގަނޑު މަތީގައި ގާއެތުރުމަށްފަހު ގާތަކުގެ މައްޗަށް ދޮންވެލި އަޅާ ދެގާދޭތެރެ ފުރާލަންވާނެއެވެ.
8. މަގުމަތިން ގައުނަގާ ގައުތައް އެތުރުމުގައި އެގައުތަކުގައި ހަމަޖެއްސުމަށް ތެޅުމަށް ބޭނުން ކުރަންވާނީ ލަކުޑި މުގުރުފަދަ ގަލަށް ގެއްލުން ނުވާނެފަދަ އެއްޗެކެވެ.
9. މަގުމަތީގައި އެއްޗެއް ވަޅުލައިގެން ޢާއްމުންގެ އަތުން އަގުނަގާ ގޮތަށް ޚިދުމަތްދޭނަމަ، އެފަރާތަކުން ކައުންސިލަށް ކޮންމެ މަހަކު މަހު ފީ ދައްކަންވާނެއެވެ.
10. ރައްޔިތުން އަތުން ފީ ނަގާގެން ދޭ ޒަރޫރީ ހިދުމަތްތަކަށް މަހުފީ ދައްކާކަށް ނުޖެހޭނެއެވެ.
11. ވަޅުލަނީ ސަޕްލައިއެއް ނަމަ، ވަޅުލެވޭ ކޮންމެ މީޓަރަކަށް މަހަކު 2 (ދޭއް) ލާރިއެވެ.
12. ވަޅުލަނީ ހޮޅިއެއްނަމަ، ވަޅުލެވޭ ހޮޅީގެ ކޮންމެ މީޓަރަކަށް މަހަކު 4 (ހަތަރު) ލާރިއެވެ.
13. ވަޅުލެވެނީ ސަޕްލައެއް ނުވަތަ ހޮޅިއެއް ނޫންނަމަ، އަގުނެގޭނީ ވަޅުލެވޭ އެއްޗެއްގެ ބާވަތަށާ ކުޑަ ބޮޑުމިނަށް ބެލުމަށްފަހު ގައެވެ.
14. ރައްޔިތުން އަތުން ފީ ނަގައިގެން ދޭ ޚިދުމަތްތަކުން އަދި ފީއެއް ނުނަގާނެއެވެ.
15. [މަގުކޮނުމާއި މަގުގައި އެއްޗެތި ވަޅުލުމާބެހޭ ޤަވާޢިދު] މިޤަވާޢިދަށް ޢަމަލު ކުރަން ފެށުމުގެ ކުރިން ޢާއްމުންގެ އަތުން ފީ ނަގާގޮތަށް ޚިދުމަތެއް ދިނުމަށް އެއްޗެއް ވަޅުލާފައިވާނަމަ، އެއެއްޗެއް ވަޅުލެވިފައިވާކަން ކައުންސިލްގައި ރަޖިސްޓްރީކޮށް އެތަކެއްޗަށް މިޤަވާޢިދަށް ޢަމަލުކުރަންފަށާތާ 2(ދޭއް) މަސް ދުވަހުން ފެށިގެން ކަނޑައެޅިފައިވާ ފީ ދައްކަންވާނެއެވެ. ނުވަތަ އެފަރާތަކުން އެތަކެތި ބޭނުންކުރުމަށް ބޭނުން ނުވާނަމަ، އެކަން ކައުންސިލަށް ލިއުމަކުން ހުށަހަޅަންވާނެއެވެ.
16. 2 (ދޭއް) މަސްދުވަހުގެ ތެރޭގައި ފީ ނުދައްކައިފިނަމަ، 2 (ދޭއް) މަސް ދުވަހުގެ ފީ އާއި އެކު -/500ރ (ފަސްސަތޭކަ ރުފިޔާ) އިން ޖޫރިމަނާ ކުރެވޭނެއެވެ. އަދި އެފަދަ ތަކެތި ކައުންސިލަށް ނެގޭނެއެވެ.
17. ބަޔާންކޮށްފައި މުއްދަތުގައި ފީ ދައްކައިފައި ނުވާނަމަ، ނުވަތަ އެތަކެތި މަގުތަކުން ނަގާފައި ނުވާނަމަ، އެއީ ދޫކޮށްލާފައިވާ ތަކެތި ކަމުގައި ބެލެވޭނެއެވެ.
18. ދޫކޮށްލާފައިވާ ތަކެތިކަމުގައިކަނޑައަޅާ ތަކެތި ބޭނުންކޮށްގެން އެއްވެސް ޚިދުމަތެއް ދިނުމަކީ މަނާކަމެކެވެ.
19. އެފަދަ އެއްޗަކަށް މަގުކޮނުމުގެ ސަބަބުން ގެއްލުމެއް ލިބުނު ކަމުގައިވިޔަސް އެގެއްލުމަކަށް ކައުންސިލުން ނުވަތަ މަސައްކަތް ކުރި ފަރާތުން ޒިންމާވާކަށް ނުޖެހޭނެއެވެ.
20. ޢަމަލުކުރުމަށް ކަނޑައެޅިފައި ނުވާކަންކަމުގައި، ފުރަތަމަފަހަރަށް އެކުރިކަމެއް އިޞްލާޙްކުރުމަށް އެންގުމާއެކު، އަދި ދެވަނަފަހަރަށް އެފަދަކަމެއް ތަކުރާރުކޮށްފިނަމަ އެކަމެއްނުކުރުމަށް އެންގުމާއިއެކު ކަމުގެ ކުޑަބޮޑުމިނަށް ބަލައި -/500ރ (ފަސްސަތޭކަ ރުފިޔާ) އާއި -/5000ރ (ފަސްހާސްރުފިޔާ) އާއިދެމެދުގެ ޢަދަދަކުން ޖޫރިމަނާކުރެވޭނެވެ.
21. [bookmark: _GoBack]މި އުސޫލްތަކަށް ބަދެލެއް ގެނެވޭނީ ކައުންސިލްގެ އާންމު ބައްދަލުވުމަކަށް ހުށަހަޅައި ކައުންސިލްގެ ތިންބައިކޮށް ދެބައިގެ ވޯޓް ލިބިގެންނެވެ. 

